
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৭৪
সোনার তরী





চলি গেল যবে সভ্যসুজন

মুখোমুখি করি বসিলা দুজন,

রাজা বলে, ‘এবে কাব্যকূজন
আরম্ভ করো কবি।’

কবি তবে দুই কর জুড়ি বুকে

বাণীবন্দনা করে নতমুখে,

‘প্রকাশো জননী, নয়নসমুখে
প্রসন্ন মুখছবি।

বিমলমানসসরসবাসিনী

শুক্লবসনা শুভ্রহাসিনী

বীণাগঞ্জিতমঞ্জুভাষিণী


তোমারে হৃদয়ে করিয়া আসীন

সুখে গৃহকোণে ধনমানহীন

খ্যাপার মতন আছি চিরদিন
উদাসীন আনমনা।

চারি দিকে সবে বাঁটিয়া দুনিয়া

আপন অংশ নিতেছে গুনিয়া,

আমি তব স্নেহবচন শুনিয়া
পেয়েছি স্বরগসুধা।

সেই মোর ভালো, সেই বহু মানি,

তবু মাঝে মাঝে কেঁদে ওঠে প্রাণী—

সুরের খাদ্যে জান’ তো মা বাণী,
নরের মিটে না ক্ষুধা।

যা হবার হবে, সে কথা ভাবি না;

মা গো, একবার ঝংকারো বীণা,

ধরহ রাগিণী বিশ্বপ্লাবিনী
অমৃত-উৎসধারা।

